
Leugh an earrann agus freagair na ceistean UILE.

Fuaim is fealla-dha, gaire is gaol, toileachas is tlachd. Is iad seo na rudan a bu
choir a bhith ann nuair a tha sinn am measg dhaoine eile, gu sonraichte na
daoine as dluithe dhuinn. San latha an-diugh ge-ta 's e samhchair is sgaradh,
uallach is uaigneas, iomagain is imcheist a tha againn mar thoradh air inneal
marbhtach ris a bheil sinn uile an urra, gach mionaid der

beatha - am fon-laimhe.

Tha fonaichean-laimhe air an ginealach seo a shlaodadh gu saoghal eile far
a bheil e air leth furasta a dhol air chall.’S e an rud a dh’fheumar a thuigsinn
ge-ta, nach e saoghal a tha seo far am faod sinn an corr de ar beatha a chur
seachad. 'S e saoghal cunnartach, dorcha a th” ann a ni cron mor oirnn ma
dh’fhuiricheas sinn ann ro fhada. Ach ’s e a’ cheist a th’ aig moran againn -
ciamar a gheibh sinn a-mach a aite anns a bheil sinn a’ faireachdainn glaiste?

Nach ann oirnn, mar Ghaidheil, a thainig an da latha! Tha freumhan ar cultar
steidhichte air beul-aithris, 's air an taigh-chéilidh far an robh daoine a' tighinn
comhla is ag eisteachd ri sgeulachdan is orain, bardachd is eachdraidh ionadail
a bha air an sughadh a-steach leis an digridh, a’ toirt cothrom dhaibh an
sgaoileadh agus a’ toirt ionnsachadh beairteach, traidiseanta dhaibh a bha
luachmhor is priseil. An t-ionnsachadh o0g, an t-ionnsachadh boidheach, mar

a chanas iad. An-diugh ge-ta, ged a bhiomaid a’ dol a cheilidh air cuideigin, ’s
gann gum biodh comhradh ann, a chionn’s gu bheil daoine neo-chomasach air
an aire a chumail fada gu leor gus eisteachd ri sgeulachd shlan. Tha leth shuil
air a' fon aca a tha a' lasadh gach turas a gheibh iad teachdaireachd no fios gun
toigh le cuideigin, a tha nan suidhe taobh thall an rum, an dealbh mu dheireadh
a chuir iad air na meadhanan soisealta. Tha na freumhan a' lagachadh is &’
chraobh a-nis a’ fas cugallach ... A bheil sinn dha-riribh airson a leagail gu lar?

Nach eil e annasach gu bheil daoine a-nis nas aonranaiche, ged a tha na
companaidhean a tha a’' cruthachadh nam fonaichean-laimhe a’ gealltainn ar
ceangal nas dluithe ri cheile? Annasach dha-riribh oir cha robh an cothrom

riamh roimhe againn a bhith cho dluth-cheangailte ri daoine a tha air taobh
eile an t-saoghail bhuainn, ach a-nis cha mhor gu bheil sinn a’ déanamh
cheanglaichean sam bith ris na daoine a tha direach ri ar taobh. Cha leig an
t-eagal leinn a-nise a bhith ann an aite am measg choigrich eile, mar eisimpleir
air an treana no air bus, gun fon a bhith againn nar laimh.’S ann a tha sinn
coltach ri seilcheagan, a’ falach am broinn na slige a tha am fon-laimhe a’
cruthachadh dhuinn. Tha eagal oirnn suil cuideigin eile a ghlacadh, no nas
miosa buileach, gun toisich cuideigin air comhradh rinn - dé chanamaid riutha?
Gu dearbh tha thu anns a’ bheag-chuid mura bheil fon agad nad laimh san
t-suidheachadh seo. 'S ma tha thu a' gabhail a’ chothrom uine a chur seachad
gun fon is suidhe aig fois led smuaintean fhein no coimhead air na seallaidhean
a tha air taobh eile na h-uinneig, coimheadaidh daoine ort mar gur ann a
saoghal eile a tha thu...

'S ann air an ath ghinealach a dh’fheumas sinn an aire a thoirt airson deanamh
cinnteach nach crion an sgilean soisealta gu leéir 's gum bi iad air chomas a

bhith a’' conaltradh gu ceart trom beatha. Fhuair mi dearbhadh air seo nuair a
thadhail mi air mo bhrathair aig a bheil nighean 0g, a tha direach da bhliadhna a
dh’'aois. 'S gann gum b’ urrainn dhomh mo shuilean a chreidsinn a’ coimhead na
te bige a bha air a beo-ghlacadh, a’ suathadh tro na ‘Apps’ air fon a mathar, cho
nadarra’s gun saoileadh tu gun deach a breith le fon na laimh. Sheas mi an sin,
uabhas agus iongnadh orm aig an aon am. Ach, 's e an rud a bu mhiosa mun
chuis nach tainig biog aiste nuair a choisich mi a-steach don rum far an robh i,
cha do thog i fiu ‘s a ceann. Dh'fhag sin mi le grain a bharrachd air an inneal a
bh' aice na laimh, a mhill an céilidh gu tur.

Tha fonaichean-laimhe air trioblaid mhor eile adhbhrachadh a thaobh nan
comasan a tha againn ann an litreachadh agus gramar. On a tha teacsadh
agus na meadhanan soisealta nam priomh mheadhanan airson conaltradh,
tha daoine air toiseachadh air giorrachaidhean a chleachdadh gus bruidhinn
ri cheile. Tha daoine a’ cleachdadh dhealbhan beaga a-nis, an aite fhaclan

- nas luaithe 's docha, ach gu dearbh gar deanamh nas leisge! San latha an-
diugh, chan eil feum sam bith air deagh ghramar no litreachadh gus déanamh
cinnteach gun tuig an neach thuige bheil an teachdaireachd a’ dol na tha

thu ag radh. Feumaidh mi aideachadh gun tug e beagan uine dhomh-sa na
giorrachaidhean seo a thuigsinn nuair a fhuair mi teacsa o mo charaid ag radh
“OMC! Cha do mhothaich mi an uair! Am biodh e cgl coinneachadh aig 5 an aite
4?" OMC? Cgl? Cha robh sgot agam de idir air an robh i a-mach!

Abair gur e smuain eagalach a tha ann an saoghal gun chomhraidhean nadarra,
domhainn, brioghmhor. Chan urrainn dhuinn leigeil leis a’ phios teicneolais

seo lamh-an-uachdair fhaighinn oirnn. Feumaidh sinn a bhith laidir 's smachd
fhaighinn air ar beatha is mar a tha sinn a' caitheamh ar tide. Feumaidh sinne

a bhith nas glice na na fonaichean a tha nar lamhan. Ma ni sinn seo, gheibh
sinn greéim air an iuchair a dh'fhosglas an doras agus a leigeas a-mach sinn on
t-saoghal mheallta anns a bheil cuid againn glacte.



Coimhead a-rithist air loidhnichean 1 gu 6.

1. Tha an sgriobhadair a’ déanamh soilleir a’ bheachd a th’ aice air an
fhon-laimhe. Seall mar a chleachd an sgriobhadair sgilean sgriobhaidh gus
seo a dheanamh. (3)

Coimhead a-rithist air loidhnichean 7 gu 12.

2. Tha an sgriobhadair a’ déanamh soilleir na buaidh a th’ aig
fonaichean-laimhe oirnn. Seall mar a rinn i seo le bhith a’ toirt iomradh air
iomhaigheachd, taghadh-facail agus structar seantans. (3)

Coimhead a-rithist air loidhnichean 13 gu 19.

3. Seall, le fianais, mar a tha an sgriobhadair a’ deanambh soilleir cho
cudromach ‘s a bha taighean-ceilidh air a’ Ghaidhealtachd. (2)

Coimhead a-rithist air loidhnichean 19 gu 25.

4, Dean gearr-chunntas air cO ris a tha e coltach a bhith a’ tadhal air daoine
san latha an-diugh. Na tagh ach am fiosrachadh as cudromaiche gus seo a
dheanamh. Cleachd na facail agad fhein cho fad ‘s a ghabhas. (3)

Coimhead a-rithist air loidhnichean 13 gu 25.

5. Thaiomhaigh leantainneach (gur e craobh a th” ann an cultar na Gaidhlig) air
a cleachdadh anns a’ phios seo. Seall na tha an iomhaigh seo a' nochdadh
dhuinn mu chultar nan Gaidheal. (2)

Coimhead a-rithist air loidhnichean 26 gu 31.

6. Minich mar a tha an sgriobhadair a’ deanamh soilleir gu bheil
fonaichean-laimhe air suidheachadh neo-abhaisteach a chruthachadh. (2)

Coimhead a-rithist air loidhnichean 31 gu 41.

7. Tha an sgriobhadair ag innse mar a tha daoine gu mor an eisimeil nam
fonaichean-laimhe ann an suidheachaidhean poblach. Seall mar tha i air seo
a dhéanambh soilleir le bhith a’ toirt iomradh air iomhaigheachd,
taghadh-facail agus structar seantans. (3)



Coimhead a-rithist air loidhnichean 42 gu 52.

8. Seall, le fianais, mar a tha an sgriobhadair soirbheachail ann a bhith a’ toirt
rabhadh mun oigridh sna loidhnichean seo. (2)

Coimhead a-rithist air loidhnichean 65 gu 71.

9. Seall mar a tha an sgriobhadair a’ deanamh soilleir mar a theéid fuasgladh
fhaighinn air an t-suidheachadh a tha fonaichean-laimhe air
adhbharachadh. Dh'fhaodadh tu iomradh a thoirt air ath-aithris, taghadh-
facail noiomhaigheachd. (2)

Thoir suil air an teacsa gu léir.
10.Tha an sgriobhadair air stoidhle sgriobhaidh pearsanta a chur gu feum san
earrainn. Le bhith a’ cleachdadh eisimpleirean, beachdaich air cho

eifeachdach ‘s a tha seo. (2)

11.Beachdaich air cho eifeachdach s a tha an tiotal airson sealladh a thoirt
dhuinn air na tha ri thighinn san earrainn. (2)

12.(a) Nad bheachd-sa, de na priomh amasan a th’ aig an sgriobhadair? (2)
(b) Nad bheachd-sa, de cho soirbheachail 's a tha an sgriobhadair ann a

bhith a’ coileanadh nan amasan seo? Cleachd eisimpleirean a bheir taic dha
do fhreagairt. (2)

2. Snamh Fiadhaich

Leugh an earrann agus freagair na ceistean UILE.

Chan e cur-seachad ur a th” ann an snamh fiadhaich, ged a thathar a’ cluinntinn
is @' faicinn na h-abairt gu math nas trice san latha an-diugh. Lorgar cunntasan
eachdraidheil mu ridirean an t-siathamh linn deug a’ stri’s iad a’ plubraich nan
armachd, agus de na Bhictorianaich a’ deanamh dhan uisge le deoin. O chionn
ghoirid, tha daoine air ath-lorg a dhéanambh air a’ chur-seachad seo, agus gu
fortanach, tha pailteas de dh'aitichean air leth breagha san duthaich seo airson
a dhéanamh. Nan drobhan, tha daoine air a bhith a’ déanamh air na marannan,
lochan, aibhnichean is Idintean gus snamh air choreigin a dhéanamh. Ge

brith an ann airson an ordagan a bhogadh dhan uisge airson diog no dha, no
iad fhein a thumadh bhon ceann gu cas, tha daoine de gach aois, meud, ire
fallaineachd is ire comais a’ dol an sas sa chur-seachad. Tha aon rud sonraichte
a dhith air neach sam bith a tha airson snamh fiadhaich a dhéanamh ge-ta agus
's e sinire mhor de ghaisge gus deiligeadh ri tedthachd an uisge - gu h-araidh sa
gheamhradh!

Chan eil e na iongnadh gu bheil daoine a-nis a’ taghadh a bhith a’ snamh
a-muigh an aite ann an amaran-snamh a-staigh. Le bhith a' cur cul ri amaran-
snamh a-staigh, thathar cuideachd a’ cur cul ri faileadh laidir a' chlorain, na
ropannan a bhios a’ cuingealachadh neach gu aon shreath a-mhain gun luaidh
air na nithean amharasach a bhios ri fhaicinn a’ fleddradh aig bonn an amair...

Bheir amar-snamh nadarra, leithid sa mhuir no ann an loch, torr a bharrachd
tlachd do neach mar thoradh air na cothroman sonraichte a gheibhear bho
bhith a’ snamh a-muigh. Is e aon de na cothroman sin a bhith a’' faireachdainn
nas dluithe ris an t-saoghal nadarra. Cho luath 's a chuireas tu cas dhan uisge,
tha nadar gad ghabhail a-steach le gairdeanan fosgailte. Le tunnagan is eisg a’
snamh timcheall ort, edin a’ sgeith ard os do chionn, duilleagan nan craobhan a’
crathadh gu socair sa ghaoith, 's faileadh a’ bhlair a-muigh gad chuairteachadh,
carson a thaghadh tu a dhol a shnamh an aite sam bith eile a-chaoidh?

Ach chan ann direach airson spors a tha daoine a' dol an sas sa chur-seachad
seo. Tha fianais air nochdadh a tha a’ sealltainn gu bheil snamh a-muigh na
bhuannachd, chan ann a-mhain airson slainte bodhaig, ach cuideachd airson
sunnd inntinn. Chaidh rannsachadh a dhéanamh a sheall gum b’ urrainn don
uisge fhuar a bhith na leigheas eifeachdach airson tinneasan inntinn leithid
trom-inntinn. Thathar dhen bheachd gu bheil aon seodrsa uallaich - an clisgeadh
a dh’fhairicheas neach bho bhith a’ dol ann an uisge fuar - a’ toirt ar n-aire bho
uallaichean eile a th’ oirnn, mar na h-uallaichean a tha air an adhbharachadh

le trom-inntinn agus iomagain. Tha rannsachadh cuideachd a’ sealltainn gu
bheil an t-uisge fuar a’ toirt piseach air slainte inntinn tro bhith a’ cruthachadh
dopamine agus endorphins a bheir deagh fhaireachdainnean dhuinn, ach nas
fhearr na sin, tha an t-uisge fuar a’' sgaoileadh endorphins nas luaithe, a’ toirt
ort a bhith a’ faireachdainn math fhad s a tha thu san uisge agus greis mhath as
deidh dhut tighinn as.

Tha cuimhn’ a'm fhin a’' chiad uair a dh’fheuch mi snamh a-muigh. “An ann glan
as do chiall a tha thu?” dh’fhaighnich an duine agam nuair a dh'inns mi dha mu
dheidhinn. Ach bha mi a’ sireadh saoradh bhon charn mhor de dh'uallach is de
dhragh a bha nam inntinn mar thoradh air m" obair, a bha gam chumail glaiste
ann an oifis (airson cha mhor tri uairean deug gach latha) is a’ sughadh mo luth,
mo neart is mo thoileachas asam. Bho na bha mi air a chluinntinn, b’ e beagan
uine ann an uisge fuar an dearbh rud a bha dhith orm.

Le mo charaid rim thaobh (taic a tha air leth feumail nuair a tha thu a' feuchainn
seo @’ chiad turas), ghabh mi ccumannan curamach, uaireannan cugallach sios
gu oir an locha a bha mar sgathan, faileas an t-saoghail ri fhaicinn ann. Sealladh
tarraingeach air mo bheulaibh, ach teagamh nam inntinn. Am b’ urrainn dhomh
seo a dheanamh?

Mu dheireadh thall, le beagan brosnachaidh bhom charaid, ghabh mi a-steach
ann. Mo chreach! Am fuachd! Cho luath 's a bhuail mo bhodhaig an t-uisge,

bha e a’' losgadh mo chraicinn, ghoid e m’ anail bhuam, is cha robh fhios a'm

dé dheéanainn gus stad a chur air a’ phian. Nam inntinn bha mi a' ceasnachadh
carson a dh’aontaich mi ris a’ ghoraiche seo, ach as déidh dom charaid innse
dhomh mar a gheibhinn m’ anail air ais is mar a chumainn smachd oirre, dh’fhas
mi socair is dh'fhairich mi fois airson a’ chiad uair ann an uine mhor. Bha mi air
mo lathadh leis an fhuachd is bha m’ fhiaclan a’ snagadaich, ach aig an aon am
bha an t-uisge a’ faireachdainn mar fhasgadh, mar thearmann, le gach uallach is
iomagain a bh’ orm a’ leaghadh air falbh ann...

A chionn'’s gu bheil uimhir de dhaoine an sas ann an snamh a-muigh, tha an

cur-seachad air barrachd follaiseachd fhaighinn, gu h-araidh air na meadhanan
soisealta. Ri linn seo, tha barrachd dhaoine ga fheuchainn. San fharsaingeachd,
's e deagh rud a tha seo, ach tha fada cus dhaoine ga fheuchainn gun ullachadh

ceart a dhéanamh ro-laimh, ag adhbhrachadh cunnart agus, aig amannan,
fiu's bas. Tha cion eodlais am measg dhaoine a’ ciallachadh gu bheil cuid &’
leum a-steach do dh'uisge a tha puinnseanta fuar gun a bhith air cothrom a
thoirt dhan bhodhaig fas cleachdte ri teothachdan mar sin ro-laimh. Bidh cuid
eile a' dol a-steach do dh'uisgeachan a tha trang le bataichean no jetskis, gun
uidheamhachd sabhailteachd sam bith, leithid ceap no buidh dathtach a bheir
rabhadh gu bheil iad ann. Tha cuid eile a shnamhas ann an uisge domhainn ged
nach eil na comasan snamh aca iad fhein fhaighinn air ais gu tir gu sabhailte.
Nuair as e cur-seachad aig a bheil torr bhuannachdan do shlainte dhaoine

a th"ann, feumar déanamh cinnteach nach fhaigh e cliu mar chur-seachad
marbhtach san am ri teachd. Gu cinnteach tha an t-uisge fosgailte a’ tabhann
saorsa, a’ toirt air falbh uallach agus a’ cur fois na aite, ach tha e riatanach gu
bheil daoine mothachail agus sabhailte nuair a théid iad a shnamh a-muigh.

Dé do bheachd ma tha? Am feuch thu fheéin air? Siuthad, a-steach leat
dhan uisge!



Coimhead air loidhnichean 1 gu 4.
1. De tha a’ dearbhadh nach e cur-seachad ur a th’ ann an snamh fiadhaich? (1)
Coimhead air loidhnichean 7 gu 14.

2. Seall, le fianais, mar a tha an sgriobhadair a’ deanamh soilleir gur e cur-
seachad a tha seo anns a bheil moran a-nis an sas. (2)

Coimhead air loidhnichean 15 gu 19.

3. Seall mar a tha an sgriobhadair a’ cleachdadh structar seantans agus
taghadh-facail gus sealltainn cho mi-thlachdmhor’s a tha amaran-snaimh
a-staigh. (3)

Coimhead air loidhnichean 20 gu 27.

4. Tha an sgriobhadair ag innse mu na cothroman a bheir a bhith a’ snamh
a-muigh do neach. Seall mar a rinn iad seo le bhith a’ toirt iomradh air
pearsanachadh, iomhaigheachd agus structar-seantans. (3)

Coimhead air loidhnichean 28 gu 41.

5. Dean gearr-chunntas air a’ bhuaidh a th" aig snamh a-muigh air slainte-inntinn
dhaoine. Na tagh ach am fiosrachadh as cudromaiche gus seo a héanamh.
Cleachd na facail agad fhein cho fad 's a ghabhas. (3)

Coimhead air loidhnichean 42 gu 48.

6. Tha an sgriobhadair ag innse mu co ris a bha a bheatha coltach mus deach e
a shnamh airson a’ chiad turas. Seall mar a chleachd e sgilean sgriobhaidh gus
seo a dheéanamh. (3)

Coimhead air loidhnichean 49 gu 53.

7. Seall, le fianais, mar a tha an sgriobhadair a’' cruthachadh suidheachadh

sonraichte sa phairt seo den earrainn. Dh'fhaodadh tu iomradh a thoirt air
lomhaigheachd, taghadh-facail, structar-seantans no ath-aithris. (3)



Coimhead air loidhnichean 54 gu 60.

8. Minich mar a thug an t-uisge buaidh air an sgriobhadair nuair a chaidh iad
a-steach an toiseach. Cleachd fianais bhon earrainn nad fhreagairt. (2)

Coimhead air loidhnichean 60 gu 63.

9. Tha an sgriobhadair ag innse mun fheum a rinn an uine san uisge dhaibh.
Seall mar a chleachd iad sgilean sgriobhaidh gus seo a dhéanamh. (2)

Coimhead air loidhnichean 64 gu 80.

10. Seall, le fianais, mar a tha sgriobhadair soirbheachail ann a bhith &’
cruthachadh tona rabhaidh sna loidhnichean seo. (3)

Thoir suil air an teacsa gu léir.
11. Beachdaich air a’ bhuaidh a th’ aig tiotal na h-earrainne air an leughadair. (1)
12. (a) Nad bheachdsa, de na priomh amasan a th" aig an sgriobhadair? (2)

(b) Nad bheachdsa, dé cho soirbheachail s a tha an sgriobhadair ann

a bhith a’' coileanadh nan amasan seo? Cleachd eisimpleirean a bheir
taic dha do fhreagairt. (2)

Leugh an earrann agus freagair na ceistean UILE.

Alba. Aon de na duthchannan as eireachdaile san t-saoghal. Ciamar as urrainn
do dhuine bed a dhol as aicheadh sin? Is e duthaich a th” ann an Alba a tha &'
tabhann an uabhais dhuinn - beanntan arda a’ riaghladh ar gleanntan, craobhan
aosta freumhaichte gu dluth nar coilltean, traighean geala gun chrioch &'
sineadh an cois nan costaichean, eileanan creagach mar sheudan air uachdar

a' chuain. Neamh air thalamh chanadh cuid, agus gu dearbh cha bhiodh miann
aig neach a bhith an aite sam bith eile san t-saoghal 's iad an teis-meadhan
boidhchead dhe leithid.

Tha ar moit as an tir agus am meas a th’ againn air an nadar a tha innte
follaiseach tro ar canan. Tha a’ Ghaidhlig na tobar phriseil, a bheir dhuinn
tlachd, tuigse is toinisg air an dluth-cheangal a tha air a bhith aig daoine ris an
tir tro eachdraidh. Smaoinichibh air aibidil na Gaidhlig anns a bheil gach litir air
a riochdachadh le craobh (Ailm, Beith, Coll...). Smaoinichibh cuideachd air cho
fortanach s a tha sinn gu bheil orain is dain luachmhor fhathast againn, a mhair
tro na linntean, a tha riatanach nar n-ionnsachadh mun daimh shonraichte

a bha aig na daoine ris an aite. Moladh Beinn Dobhrain, aon de na dain as
clivitiche (agus as fhaide, le barrachd is ceathrad rann!) a tha againn ann an
litreachas na Gaidhlig, a tha a’ toirt dhuinn mion-fhiosrachadh mun bheinn is
mu a nadar, uile steidhichte air na bha am bard a’ faicinn is a’ mothachadh.

Sar dhoigh fhreagarrach air buidheachas a thoirt don duthaich is do a nadar
iongantach agus fianais shoilleir air an aire a bh’" aig daoine don arainneachd a
bha timcheall orra.

Nach eil e truagh agus tamailteach nach eil an aon aire aig muinntir na duthcha
dhisan latha an-diugh? Tha am mi-urram agus an dimeas a th' aig cuid (fada
cus) air ar duthaich phriseil ri fhaicinn gu soilleir nuair a chuirear seachad uine
a-muigh. 'S ann nuair a chuirear seachad uine a-muigh a chithear a’ bhuaidh
uabhasach a tha aig daoine air an tir, an arainneachd agus air nadar. 'S e a bhith

a' fagail sgudal as ar deidh nuair a bhios sinn a-muigh aon de na rudan as miosa
a tha daoine a’ deanambh air an arainneachd, a tha a’ toirt buaidh mhillteach,
mhaireannach air an duthaich. Cha mhor gun urrainn dhut a dhol a dh'aite sam
bith anns an latha a th” ann gun a bhith a’ faicinn nan laraich aig an fheadhainn
a bha ann romhad. Mar ghalar marbhtach, tha an sgudal a tha a’ truailleadh na
h-arainneachd a’ sgapadh air feadh na duthcha aig luaths eagalach, gun doigh
air smachd fhaighinn air. Is e sinne a tha a’ leigeil leis a’ ghalar seo a dhol ma
sgaoil, agus is ann oirnne a tha an t-uallach lamh-an-uachdair fhaighinn air gus
an suidheachadh eiginneach a tha seo a chur ceart. Mura dean sinn sin, cuiridh
sinn as de na tha @’ déanamh nadar na h-Alba sonraichte.

Chaidh leasan cudromach a theagasg dhomhsa nuair a bha mi nam phaiste;
coimhead as deéidh nan rudan a bhuineas dhut agus cum iad ann an deagh
ordugh. An t-ionnsachadh og, an t-ionnsachadh boidheach, mar a chanas

iad. Gu dearbh chan e feallsanachd dhona a bha ann agus gu cinnteach

nuair a smaoinicheas sinn air an duthaich anns a bheil sinn a’ fuireach, 's e ar
dleastanas moralta a bhith a’ coimhead as deidh na tha innte. Tha e follaiseach
gu bheil gu ledr ann ge-ta nach deach a thogail leis an fheallsanachd seo, agus
aig nach eil cogais a bhuaileas iad gu cruaidh le ciont gach turas a thilgeas iad
botal falamh no neapraigrear salach air an talamh fhad’s a tha iad air cuairt. An
rud a chi na big, ni na big, mar a chanas iad.

Greis air ais, leugh mi sgeulachd sa phaipear-naidheachd mu bhuidheann

a chaidh a champachadh ann an aon de Phaircean Naiseanta na duthcha.

Gu h-obann dh'fhairich mi fearg theth gam lionadh nuair a chunnaic mi
dealbhan den sgrios a dh'fhag iad as an deidh. Ach, an déidh mionaid no dha
dh'atharraich an fhearg gu mulad tomadach, trom.’S ann a leig iad le teine a las
iad sgapadh gu ruige craobh agus loisg iad a’ chraobh bhochd. Craobh a bha
uair mor is treun, ach a bha a-nis gun chumhachd, a’ coimhead sios is a’ faicinn
a’' mhillidh a bha ga dheanambh oirre, gun doigh air stad a chur air na murtairean
gu h-iosal. Craobh, a mhair tro na linntean a’ déanamh a dleastanas do nadar
gun a bhith a' cur dragh air duine againne. A-nis marbh. Air a leagail gu lar agus
nach seasadh sa choille sin gu brath tuilleadh. Air a marbhadh le daoine aig
nach robh diu dhi, no don bheatha dhan tug i taic tro na bliadhnaichean, no
don bhas a dh’adhbhraich iad. Eucoir ghraineil gun teagamh sam bith, ach gun
pheanasachadh freagarrach air na ciontaich, nach do sheall aithreachas sam
bith airson na rinn iad.

Tha a bhith a’ cur seachad uine a-muigh a’ toirt fior dheagh bhuaidh oirnn, ann
an iomadach doigh. Bheir e togail-inntinn is spionnadh dhuinn, mar leigheas
nadarra do gach trioblaid a b’ urrainn a bhith againn. Nas eifeachdaiche na
bhith a’ tadhal air an dotair chanadh cuid. A" toirt cothrom air leth cul a chur ri
uallaichean na beatha airson greis is fois a thoirt don inntinn air a bheil cuideam

a’' mhor-chuid den uine. Ach, a-rithist, air sgath gniomhan dhaoine, faodaidh

a’' bhuaidh a bhith gu tur eadar-dhealaichte. Caothach, tamailt is briseadh-duil.
Cuairtean a bu choir spiorad neach a thogail is an inntinn a shlanachadh air
am milleadh leis na seallaidhean sgrathail timcheall orra. A’ tilleadh dhachaigh,
seachd searbh den sgrios!

Dé ni sinn mun trioblaid thoinnte seo ma-tha? A bheil fuasgladh freagarrach
ann? Tha e do-thuigsinneach dhdmhsa gun urrainn do dhaoine a bhith cho
leisg, cho aineolach is cho coma-co-dhiu mu bhith a’ toirt an sgudail aca leotha
nuair a bhios iad a-muigh. Chan eil e cho doirbh sin, a bheil? Tha sinn cho
fortanach gu bheil a leithid de ghoireas againn a ni, agus a bheir, an t-uabhas
dhuinn. Feumaidh sinn uile a bhith dednach uallach a ghabhail ann a bhith

a’ toirt an aire air an duthaich bhréagha againn agus stad a chur air an sgrios.



Coimhead a-rithist air loidhnichean 1 gu 8.

1. Tha an sgriobhadair a’ toirt a beachd air Alba mar dhuthaich aig toiseach na
h-earrainn. Seall mar a chleachd i structar seantans agus iomhaigheachd/
sgilean sgriobhaidh gus seo a dheanamh. (3)

Coimhead a-rithist air loidhnichean 9 gu 22.

2. Tha an sgriobhadair a’ déanambh soilleir mar as urrainn dhuinn ionnsachadh
bhon Ghaidhlig. Seall mar a chleachd i sgilean sgriobhaidh gus seo a
dheanamh. (2)

Coimhead a-rithist air loidhnichean 23 gu 26.

3. Seall, le fianais, mar a tha tona na h-earrainn ag atharrachadh sna
loidhnichean seo. (2)

Coimhead a-rithist air loidhnichean 26 gu 37.

4. Tha an sgriobhadair a’ deanamh soilleir na buaidh a tha aig sgudal air
nadar. Seall mar a tha i a’ deanamh seo le bhith a’ toirt iomradh air uaim,
iomhaigheachd, taghadh-facail agus/no tona. (3)

Coimhead a-rithist air loidhnichean 38 gu 47.

5. Minich mar a tha an sgriobhadair a’ deanamh iom-sgaradh eadar na diofar
dhoighean smaoineachaidh a tha aig daoine. Cleachd fianais bhon earrainn
nad fhreagairt. (3)

Coimhead a-rithist air loidhnichean 48 gu 51.

6. Tha an sgriobhadair a’ déeanamh soilleir mar a thug na leugh i sa phaipear-
naidheachd buaidh oirre. Seall mar a chleachd i sgilean sgriobhaidh gus seo
a dheanamh. (2)

Coimhead a-rithist air loidhnichean 51 gu 58.

7. Seall mar a tha an sgriobhadair soirbheachail ann a bhith ag innse mu na

thachair don chraoibh. Dh’fhaodadh tu iomradh a thoirt air pearsanachadh,
taghadh-facail agus structar seantans. (3)



Coimhead a-rithist air loidhnichean 58 gu 62.

8. Seall mar a tha an sgriobhadair a’ cleachdadh sgilean sgriobhaidh gus na
beachdan aice air a' bhuidheann a bha a’ campachadh a dhéanamh soilleir.
(2)

Coimhead a-rithist air loidhnichean 63 gu 68.

9. Dean gearr-chunntas air an fhiosrachadh mu na buannachdan a gheibhear
bho bhith a’ cur seachad uine a-muigh. Na tagh ach am fiosrachadh as
cudromaiche gus seo a dhéanamh. Cleachd na facail agad fhéin cho fad's a
ghabhas. (3)

Coimhead a-rithist air loidhnichean 63 gu 72.

10. Tha an sgriobhadair a’ sealltainn mar as urrainn do bhuaidh dhiofraichte
a bhith aig a bhith a' cur uine seachad a-muigh air daoine. Seall mar a
chleachd i sgilean sgriobhaidh gus seo a dheanamh. (2)

Coimhead a-rithist air loidhnichean 73 gu 79.

11. Seall, le fianais, mar a tha an sgriobhadair soirbheachail ann a bhith &’
deanamh ceangal ris an leughadair sna loidhnichean seo. (2)

Thoir suil air an teacsa gu léir.

12.(a) Nad bheachd-sa, de am priomh amas a bh’ aig an sgriobhadair san
earrainn seo? (1)

(b) Nad bheachd-sa, de cho soirbheachail 's a tha an sgriobhadair ann a
bhith a’ coileanadh nan amasan seo? Cleachd eisimpleirean a bheir taic dha
do fhreagairt. (2)

Leugh an earrann agus freagair na ceistean UILE.

An d' fhuair thu gu leor cadail a-raoir? Cia mheud turas a phut thu am putan
snooze madainn an-diugh? Tha deagh adhbhar ann a tha daoine a’ cur seachad
mun treas cuid dhe ar beatha nar cadal. Tha cadal riatanach dhar bodhaigean
san aon doigh s a tha a bhith ag ithe, ag 6l agus a’ tarraing anail. As aonais gu
leor dheth, dh'fhaodamaid a bhith a’ deanamh fior chron mhaireannach air ar
slainte ann an iomadach doigh...

Carson ma-tha, nach bi a’ mhor-chuid againn a’ cur suim ann an cadal? Tha am
beachd nach eil cadal cudromach cumanta, ach cunnartach agus gu tur cearr.
Tha fada cus dhaoine nach eil deonach diu a thoirt don uabhas rannsachaidh
a chaidh a dheanambh le eolaichean thar nam bliadhnaichean. Gu dearbh, bu
choir do thoraidhean an rannsachaidh a bhith nan rabhadh laidir dhuinn uile
(agus na chuis eagail do fheadhainn againn cuideachd).

Tha sinn tric gar faighinn fhéin ann an comhstri an aghaidh patrain nadarra

ar bodhaigean (a bhith gniomhach tron latha agus a bhith a’ gabhail fois air

an oidhche), a' sabaid an aghaidh an sgiths gus a h-uile dleastanas is uallach

a tha oirnn a choileanach gach latha. Tha sinn bed ann an cabhag gach latha,

ar sgeidealan a’ cur thairis le obair, sgoil, siubhal, clubaichean, obair-dachaigh,
obair-taighe, teaghlach, caraidean - a’ ciallachadh gu bheil cadal (gu tric agus gu
furasta), a' tuiteam gu bonn ar liosta phriomhachasan.

Ge-ta, leis @' chron a bhios sinn a’ deanamh oirnn fhin fhad 's a tha sinn a’ stri
gus cumail @’ dol, tha againn ri geilleadh do ar bodhaigean a gheibh lamh-
an-uachdair oirnn aig a' cheann thall agus a bheir rabhadh air choreigin
dhuinn (tinneas, cion luth, no droch shunnd) gun feuchainn ris a’ chomhstri a
thoiseachadh a-rithist. Ach an eist sinn riutha?

Chan fheum thu ach coimhead timcheall steisean nan treanaichean gach

madainn gus a' bhuaidh a th’ aig cion cadail air a’ mhor-shluagh fhaicinn.
Aodainn ghlas, suilean dearg, bedil a’ miaranaich agus lamhan critheanach

a' greimeachadh gu teann air cupa cofaidh no deoch-luth, an leigheas ris a
bheil iad an urra gus an toirt bho aon cheann den latha chun a’ chinn eile.
Aghaidhean greannach, gun ghaire, mar thoradh air cho beag de dh'uairean a
thide de chadal a fhuair iad an oidhche roimhe sin. Co bhiodh airson a bhith
ann an droch shunnd fad na h-uine?

Tha dith cadail mar phlaigh am measg oigridh san latha an-diugh. Chan eil
teagamh sam bith nach eil beatha dhaoine 6ga dubhlanach aig amannan,

ach tha torr a tha a’ fulang le iomadach seorsa trioblaid san latha an-diugh

a tha dluth cheangailte ri cion cadail. Tha laithean oige lan toileachais is gun
dhraghan air an goid bhuapa air sgath 's nach eil an inntinn aig fois fada gu
leor. Tha corrag na coire gu mor air teicneolas agus is beag an t-iongnadh! Tha
sgrionaichean an-comhnaidh a’ cuairteachadh na h-oigridh, agus tha iad nan
taladh a tha do-dhéanta dhaibh a sheachnadh. Crochte ri smart-fon anmoch
air an oidhche gun smachd air an uair a tha a’ ruith air falbh bhuapa, 's iad a’
conaltradh ri caraidean, a’ coimhead air bhidiothan no a’ cur dhealbhan air

na meadhanan soisealta is iad an dochas gum faic is gum mothaich a h-uile
duine dhaibh. Leis a sin, tha an oigridh (agus gu leor de dh'inbhich feumar
aideachadh), a’ stri gu mor a bhith a’ faighinn deagh oidhche de chadal leis gu
bheil e mi-chomasach dhaibh an eanchainn agus an inntinn a shocrachadh.
Cha teid ar n-eanchainn a chur dheth cho furasta s a theid na solais ri taobh
ar leapannan. Agus, an uair a thig e gu bhith a’ feuchainn ri socrachadh, 's ann
a tha ar n-inntinn lan smuaintean mar sgoth sheilleanan a’ sgéith mun cuairt
iS mun cuairt, an srann leantainneach gar cumail nar duisg gu uairean beag na
maidne.

Tha buaidh cion cadail ri fhaicinn gu follaiseach ann an sgoiltean, gu sonraichte
a’ chiad char sa mhadainn. 'S tric a chithear sreathan de sgoilearan gan
draghadh fhéin a-steach tro gheataichean na sgoile mar na mairbh air ur éirigh
on uaigh. Agus an tidsear an lan duil gum bi iad deiseil is dednach ceistean a
fhreagairt air Pythagoras an ceann deich mionaidean! Tha rannsachadh air
sealltainn mar a théid buaidh a thoirt air ar comas a bhith a’ cuimhneachadh
rudan mar thoradh air dith cadail. Tha seo ag adhbhrachadh trioblaid mhor do
dhaoine 0ga air a bheil uallach torr fiosrachaidh a chuimhneachadh san sgoil oir
tha an dith cuimhne tric a' toirt air feadhainn tuiteam air dheireadh no a bhith
a' faighinn trod bho na tidsearan a tha seachd searbh sgith ag ath-aithris an
fhiosrachaidh!

Tha cuimhn’ a'm fhin a bhith san oilthigh agus a’ frithealadh oraid aig naoi
uairean sa mhadainn nuair a bhuail cumhachd an sgiths mi mar thonn. A’ stri
le m’ uile neart an aghaidh a’ chuideim uabhasaich a bha a’ bruthadh air mo
shuilean, guth an oraidiche a’ fas nas muchte is nas samhaiche... mo ghréim air

a’' pheann a’ fas nas laige agus nas laige...

Tha sinn cho cleachdte ri bhith a' cluinntinn mu bhith a’ déanamh cinnteach gu
bheil sinn ri eacarsaich gu tric, ag ol gu leor uisge agus ag ithe biadh fallain -
rudan a tha math dhar slainte. Tha an t-am ann a bhith a’ cluinntinn barrachd
mu bhith a’ faighinn gu leor cadail (agus deagh chadal aig a sin), oir chan eil
teagamh sam bith nach eil e deatamach dhuinn ann an iomadach doigh.

Tha thu nad dhuisg fhathast ... nach eil?



Coimhead air loidhnichean 1 gu 6.

1. Seall mar a tha an sgriobhadair a’' cleachdadh sgilean sgriobhaidh gus
cuspair na h-earrainn a chur fa chomhair an leughadair. (3)

Coimhead air loidhnichean 7 gu 12.

2. Seall mar a tha an sgriobhadair a’ deanamh fhaireachdainn soilleir mu
bheachdan cuid air cadal. (2)

Coimhead air loidhnichean 13 gu 19.

3. Tha an sgriobhadair a’ sealltainn mar a dh'fhaodas e a bhith doirbh do
dhaoine gu leor cadail fhaighinn nam beatha laitheil. Seall mar a rinn iad seo
le bhith a’ toirt iomradh air meatafor, uaim agus structar-seantans. (3)

Coimhead air loidhnichean 20 gu 24.

4. Seall, le fianais, mar a tha an sgriobhadair a' deanamh soilleir na droch
bhuaidh a bheir beatha thrang oirnn. (3)

Coimhead air loidhnichean 25 gu 32.

5. Tha an sgriobhadair a’ cleachdadh eisimpleir stéisean nan tréanaichean gus
sealltainn mar a bheir dith cadail buaidh oirnn. Seall mar a chleachd iad
sgilean sgriobhaidh gus seo a dheanamh. (3)

Coimhead air loidhnichean 33 gu 38.

6. Minich mar a tha an sgriobhadair a’ déanamh soilleir cho dona’s a tha cion
cadail am measg dhaoine 0ga. (2)

Coimhead air loidhnichean 38 gu 51.
7. Déan gearr-chunntas air an fhiosrachadh mun bhuaidh a th’ aig teicneolas

air cadal dhaoine dga. Na tagh ach am fiosrachadh as cudromaiche gus seo
a dheanamh. Cleachd na facail agad fhein cho fad 's a ghabhas. (4)



Coimhead air loidhnichean 52 gu 56.

8. Seall mar a tha an sgriobhadair a’ cleachdadh sgilean sgriobhaidh gus
a’' bhuaidh a th' aig dith cadail air sgoilearan a dhéanamh soilleir. (2)

Coimhead air loidhnichean 63 gu 67.

9. Seall mar a tha an sgriobhadair soirbheachail ann a bhith ag innse mar a
thachair dhaibh aon latha san oilthigh. Dh'fhaodadh tu iomradh a thoirt air
lomhaigheachd, taghadh-facail, structar-seantans no ath-aithris. (3)

Coimhead air an loidhne mu dheireadh den earrainn.

10.Beachdaich air d " e cho eifeachdach ’s a tha an loidhne seo mar chrioch air
an earrainn. (1)

Thoir suil air an teacsa gu léir.
11.Tha an sgriobhadair air stoidhle sgriobhaidh pearsanta a chur gu feum
san earrainn. Le bhitha’ cleachdadh eisimpleirean, beachdaich air de cho

eifeachdach s a tha seo. (2)

12.De cho soirbheachail 's a bha an sgriobhadair ann a bhith a’ toirt buaidh air
an leughadair sa phios seo? Cleachd fianais nad fhreagairt. (2)

Leugh an earrann agus freagair na ceistean UILE.

Ma tha thu airson cuairt ghoirid a ghabhail air a’ gheamhradh seo, tha Rhona
a’ moladh na Beilge. Biadh math, le barrachd chipshops na th" aca san Oban -
de b’ fhearr?

Bidh cuid ag radh gu bheil a’ Bheilg car dorainneach. “De tha cho sonraichte
mun Bheilg?” dh’fhaighnich caraid dhomh nuair a dh’'inns mi dhi gun robh mi

a' dol ann (a-rithist). “An aon rud as aithne dhomhsa mu deidhinn, ’s e gu bheil
teoclaid mhath aca...” Uill, mar thoiseach toiseachaidh, dh’fhaodadh e a bhith na
bu mhiosa, nach fhaodadh? Ach an t-aineolas!

Feumaidh mi aideachadh ge-ta gur e duthaich car nednach a th’ innte. A
bharrachd air an teoclaid, tha i ainmeil (gu ire) airson measgachadh annasach
de rudan, leithid moules frites, Tintin, colonaidh gu math bruideil sa Chongo,
agus airson a bhith gun riaghaltas fad 589 laithean ann an 2010/11. Tuigidh tu
carson nach eil sin ri fhaicinn mar fho-thiotal Visit Belgium.

Ach tha a h-uile rud a tha sin a’ deanamh na duthcha nas inntinniche, dhdmhsa
co-dhiu. Nuair a thig luchd-turais a dh’Alba, cuiridh mi geall gu bheil dealbh

an ire mhath steidhichte - agus clichéd - aca nan inntinn: beanntan, lochan,
caistealan, uisge-beatha agus ceol na pioba. Mar neach-turais a’ deanamh

air @' Bheilg, ge-ta, chan eil a leithid agad. Tha ceistean ann an aite ghnath-
iomhaighean, agus dhomhsa, ’s e rud math a tha sin - fiu 's mas e, “A bheil i
dorainneach dha-riribh?” te dhiubh.

Dh'fhaodadh tu a radh gu bheil cruth na tire car dorainneach ceart gu leor, oir
tha e gu math reidh, gu h-araidh ann an sgire nam Fleamach, Flannras, ann
an iar-thuath na duthcha. Ach sin cuideachd far a bheil cuid de na bailtean

as tarraingiche. Tha a’ Bhruiseal fhein - priomh bhaile na duthcha agus na
Roinn Edrpa - fior inntinneach, le measgachadh de dhaoine bho air feadh an

t-saoghail. Sa gheamhradh, tha failidhean cubhraidh, spiosrach gad thaladh

gu na margaidhean Nollaig. Fiu air an oidhche as duirche, tha a’ Bhruiseal a’
dealradh gu grinn le taisbeanaidhean solais a tha rim faicinn aig Grande-Place a’
cruthachadh saoghal seunmhor. Chan eil nas fhearr na boidhchead na Bruiseil
aig am na Nollaig a lionas do chridhe le cofhurtachd is blaths.

Ann an saoghal nam mion-chanan, bidh daoine eodlach air an sgaradh a tha

sa Bheilg eadar luchd-labhairt Fraingis agus luchd-labhairt Fleamais, (tha
coimhearsnachd bheag a bhruidhneas Gearmailtis ann an ceann a deas na
duthcha, cuideachd.) Ged a b’ e baile Fleamach a bh’ anns a’ Bhruiseal bho thus,
tha e gu math Frangach an-diugh, a thaobh canan co-dhiu, agus an sgaradh seo
eadar an da chanan furasta fhaicinn. Sa bhaile fhein, cluinnidh tu Fraingis mar
as trice, ach chi thu an da chanan, Fraingis agus Fleamais, air a h-uile soidhne
ann. Ma theid thu air treana, ge-ta, a-mach a meadhan a’ bhaile gu aite taobh
a-muigh na Bruiseil, leithid Leuven, cha chluinn thu ach Fleamais bhon da chuid
luchd-siubhail agus luchd-obrach an treana.

A bharrachd air @’ Bhruiseal, tha bailtean breagha eile ann an sgire Flannrais;
Antwerpen, Brugge agus Ghent nam measg. Chord Ghent rium gu mor, leis gu
bheil pairtean dheth a tha ur agus snasail, agus pairtean eile a tha sean agus
gu math alainn: lorgaidh tu a h-uile rud a tha math mu Fhlannras sa bhaile sin.
Tha togalaichean meadhan-aoiseil aig cridhe a’ bhaile a tha eireachdail agus
gun smal mar thoradh air cho math's a chaidh an gleidheadh tro na linntean.
Gheibhear cothrom am faicinn le cuairt a ghabhail laimh ris na canalan a tha
a’ sniomhadh tron bhaile, no le coiseachd tro na sraidean cumhang, clachach a
tha gad tharraing air ais ann an tim airson greis bheag.

Ach, tha leirsinn gu math adhartach aig baile Ghent, gu sonraichte nuair a thig e
gu comhdhail. ‘S e meadhan baile Ghent an t-aite as motha sa bheil caraichean
toirmisgte sa Bheilg air fad, rud a tha a’ deanamh a’ bhaile cho tlachdmhor do
luchd-turais, (mi fhin gu sonraichte, on as e mo dha chois an doigh siubhail as
fhearr leam!). Tha tramaichean matha ann agus rothairean air mhal: tha e gu
math furasta gach cearn den bhaile fhaicinn as aonais car. Tha corr is 400 km de
rathaidean rothaireachd sa bhaile - an aireamh as motha per capita a tha san
Roinn Eorpa. Mo bheannachd orra!

Rud eile a bha tlachdmhor don neach-turais seo, s e sin gur e Ghent am baile
sa bheil an aireamh as motha de thaighean-bidh glasraich gach neach air an
t-saoghal. Abair gum faigh mi toileachas nuair a nochdas mo dhinnear, bogha-
froise air truinnsear; abair blas cuideachd. Gach Diardaoin ann an Ghent, 's e
Donderdag Veggiedag a bhios ann, agus comhairle a’ bhaile a’ tabhann biadh
gun fheoil a-mhain anns na sgoiltean agus togalaichean eile leis a’ chomhairle.
Ach na bi @’ smaointinn gum bi laithean-saora ann an Ghent cho fallain sin; tha
buithtean teoclaid air feadh an aite, agus tha na Beilgich nas measaile air na



frites fill 's na tha sinne ann an Alba! Mar chuideigin as an Oban (direamh de
bhuithtean tiops: 4, aireamh de bhuithtean mheasan 's glasraich: 0) a tha gu
math deidheil air tiops, chan e droch rud a tha sin idir!

Sin an rud a tha a’ cordadh rium mun Bheilg: 's aithne dhuinn i mar dhuthaich
65 eile san Roinn Eorpa a Tuath, car fuar’s fliuch, car coltach rinn fhin. Ach aig &’

cheart am, tha i cho eu-coltach rinn sna doighean anns a bheil i &’ leasachadh

nam bailtean. 'S ann mar sgathan air an am ri teachd a tha i, le dealbh air mar

a dh'fhaodadh cuisean a bhith an seo ann an Alba uaireigin.’S e sin daonnan

na tha mi ag iarraidh bho na laithean-saora agam: bailtean bréagha, beachdan
70 agus brosnachadh - agus poca tiops no dha, cuideachd.



1. Seall mar a tha ro-radh na h-earrainn (loidhnichean 1-3) soirbheachail ann a
bhith a’' glacadh aire an leughadair. (2)

Coimhead air loidhnichean 4 gu 8.

2. Seall, le fianais, mar a tha an sgriobhadair a’ deanamh soilleir gu bheil edlas
eadar-dhealaichte aig an sgriobhadair agus a caraid air a’ Bheilg. (4)

Coimhead air loidhnichean 9 gu 13.

3. Seall mar a tha an sgriobhadair a’ daingneachadh a’ bheachd gur e duthaich
annasach a th’ anns a’' Bheilg. (2)

Coimhead air loidhnichean 14 gu 20.

4. Tha an sgriobhadair a’ deanamh coimeas eadar beachdan luchd-turais mu
Alba agus mun Bheilg. Seall mar a chleachd i sgilean sgriobhaidh gus seo
a dhéanamh. (2)

Coimhead air loidhnichean 24 gu 29.

5. Seall, le fianais, mar a tha an sgriobhadair a’ moladh na Bruiseil sa
gheamhradh. Dh'fhaodadh tu iomradh a thoirt air iomhaigheachd,
taghadh-facail, meatafor no uaim. (3)

Coimhead air loidhnichean 30 gu 40.

6. Dean gearr-chunntas air an t-suidheachadh canain sa Bheilg. Na tagh ach
am fiosrachadh as cudromaiche gus seo a dhéanamh. Cleachd na facail agad
fhein cho fad 's a ghabhas. (3)

Coimhead air loidhnichean 41 gu 48.

7. Seall, le fianais, mar a tha an sgriobhadair a' cleachdadh sgilean sgriobhaidh
gus dealbh soilleir a chruthachadh de na seann pairtean de bhaile Ghent. (3)



Coimhead air loidhnichean 49 gu 54.

8. Minich na buannachdan a tha ri fhaotainn mar thoradh air an “léirsinn
adhartach” a tha aca ann an Ghent. (3)

Coimhead air loidhnichean 58 gu 63.

9. Seall mar a chleachd an sgriobhadair sgilean sgriobhaidh gus iomsgaradh
a dhéanamh eadar na seodrsaichean bidh a gheibhear ann an Ghent. (2)

Coimhead air loidhnichean 64 gu 68.

10. Tha an sgriobhadair ag innse mun fheum a tha a bhith a’ tadhal air a’ Bheilg
a’ deanamh dhi. Seall mar a chleachd i sgilean sgriobhaidh gus seo
a dhéanamh. (2)

Thoir suil air an teacsa gu léir.

11.De cho soirbheachail 's a tha an sgriobhadair ann a bhith a’ brosnachadh an
leughadair gus tadhal air a’ Bheilg? Thoir adhbhar airson do bheachd,

a’' cleachdadh fianais bhon earrainn. (3)

12.Nad bheachd-sa, de cho freagarrach 's a tha tiotal na h-earrainn? Thoir
adhbhar airson do bheachd. (1)





